
* Paham y Gwrthwynebwn
yr Ysgol Fomio ?

(ANERCHIAD SAUNDERS LEWIS, LLYWYDD
PLAID GENEDLAETHOL CYMRU, YNG
NGHYNHADLEDD SIR GAERNARFON,
CHWEFROR 29, 1936)

YN gyntaf oll mi ddymunaf arnoch ddeall nad peth

bychan a gychwynnir yn awr ym Mhorth Neigwl.
Y mae’n wir mai rhyw wyth o ffermydd a brynwyd gan
y Fyddin Awyr Seisnig hyd yn hyn,

Ond y mae’n gwbl sicr, unwaith y sefydlir y gwersyll,
v bydd iddo ymehangu, Prynir ychwaneg o ffermydd o
bryd i bryd. Defnyddir y mér hyd at Ynys Enlli i ymarfer
4 bomiau ffrwydro. Yng ngeiriau awdurdod milwrol ym
mhrif bapur newydd Llundain, ** The Times *’: ** It will
naturally grow from a training ground to be an arsenal.”’
i Faint sydd yn Ll¥n ac yn Sir Gaernarfon yn sylweddoli
hyn? Faint sy’n deall mai tyfu ac ymledu fydd hanes y
gwersyll bomio?

Clywaf fod mwyafrif o’ch llywodracthwyr lleol chwi
yn Sir Gaernarfon yn awyddus i fabanod Cymreig y sir
ymgynefino 4 sain yr iaith Saesneg mor fuan ag v bo modd
wedi eu diddyfnu hwynt. Bydd yn gvsur efallai i aelodau
eich Pwyllgor Addysg ddeall yr ymgynefina babaned Lil$n
yn gynnar iawn 4 sain y Llywodracth Seisnig. Bydd swn
bomiau ffrwydro a magnelau’'n tanic a pheiriannan
uffern yn rhuo yn eu clustianu hwynt fore n nos. Bydd
garsiwn uniaith o SBaeson yn cynefino holl blant Ll§n az
acen lednais a diamheuol Saesneg vy fyddin.

DIFETHA SANTEIDDRWYDD LLYN
Yn awr, ystyriwn ganlyniadau adeiladu’r gwersyll
bomio hwn yn Llfn. Y mae Llfn ac Eifionydd yn




gysegredig Gymreig ac yn arbennig yn holl hanes Cymru.

I ni y mae traethau dihalog Ll¥yn, Ynys Enlli a Ffordd
v Pererinion yn ddaear sy'n llawn mor santaidd ag yw
Holy Island i Saeson Northumbria. Y mae eu hedd a'u
tawelwch yn dreftadaeth. Nid hap na siawns a gyfrif
am brydferthweh a thangnefedd Id¥n. Y mae hi'n wlad
santaidd drwy holl ganrifoedd hanes ein cenedl ni.

Gwlad y mil saint a ffordd y pererinion cedd hi yn yr
oesoedd cynnar, ac o'u dyddiau hwy hyd at ddyddiau’r
gwr santaidd hwnnw, Michael Roberts, Pwllheli, bu
tangnefedd Duw yn gyfran Ll¥n a bu ei thraddodiad yn
ddi-dor.

Ystyriwn hefyd ran LI¥n yn niwylliant Cymru. Yno y
cafodd llenyddiaeth Gymraeg ei Mabinogi, ac o ddyddiau’r
Mabinogi hyd at oes Eben Fardd a Robert ap Gwilym
Ddu bu bywyd gwledig Llfn a Chymreigrwydd pur y fro
a’i thraddodiad llenyddol cyfoethog yn rhan o gadernid
Gwynedd ac yn rhan o gadernid yr iaith Gymraeg.

Yno, o leiaf gellid tybio hyd yn ddiweddar iawn, fe
gedwid purdeb yr iaith Gymraeg er gwaethaf pob cyfun-
drefn addysg estron. Tra byddai ILi¥n yn Gymraeg ni
ddarfyddai am genedl y Cymry.

SAETH I GALON EIN CENEDL

A dyna'r gwahaniaeth pryderus rhwng Porth Neigwl
a Holy Island. Pan gododd esgobion a gweinidogion
crefydd ac ysgolheigion a llenorion y genedl Seisnig i
lefain am achub Holy Island oddi wrth fomiau'r Fyddin
Awyr, ni welsant hwy unrhyw berygl marwol i ddiwylliant
Lloegr. Y ewbl y mynasant hwy ei achub oedd rhan o
wlad dlos a dihalog ac iddi gysylltiadau crefyddol pwysig
a hynafol.

Yn Li¥n ac ym Mhorth Neigwl y mae gan y genedl
Gymreig greiriau sy'n llawn mor gu gennym ag yw Holy
Island gan y Saeson. Ond y mae L1¥n i ni yn anrhaethol
bwysicach. Y mae'r bygythiad hwn gan y Fyddin Awyr
yn anelu’n union ac yn ddiffael at galon ac at einioes ein
hiaith a’n llenyddiaeth a'n diwylliant a'n bodolaeth fel
cenedl.

Er pan enillodd Cadwallon Lawhir wlad Llin a Mén
oddi ar y Gwyddyl, ni bu hyd at heddiw unrhyw berygl
y collid fyth yr iaith Gymraeg yn Li¥n.

Os sefydlir yno’'n awr y gwersyll bomio hwn, ac os tyf
hwnnw fel y dywed yr arbenigwyr milwrol fod yn ddiogel

y tyf, yna, ni ellir amau fawr ddim, bydd yn dranc i'r
iaith Gymraeg ac i'n cenedl ni.
AM DDYSGU CELFYDDYD LLADD ERCHYLL YNO

Ystyriwn ymhellach yr hyn y bwriedir ei ddysgu a’i
baratoi ym Mhorth Neigwl. Dywedodd Mr. Stanley
Baldwin dair blynedd yn 6l fod meddwl am yr hyn y gallai
bomio o'r awyr ei wneud yn y rhyfel nesaf yn peri i'w
stumog ef droi a thaflu i fyny.

Purion, ond nid oherwydd ei ddawn i chwydu y dylid
canmol Prif Weinidog, eithr am ei benderfyniad i rwystro,
costied a gostied, ddrygau mor erchyll,

Ni cleisiodd Prif Weinidog Lloegr na'i Lywodraeth
rwysiro'r erchiylitra hwn. Liywodraeth Loegr yn bennaf
oll o lywodraethau Ewrop, sy'n gyfrifol am barhad a
cirynnydd y perygl.

Rhan yw'r gwersyll arfaecthedig ym Mhorth Neigwl o'r
paratoadau aruthrol a wneir gan Lywodraeth Loegr y
misoedd hyn i ymarfogi ar gyfer y rhyfel nesai sy’'n dyfod
nesnes atom,

AWYRBLANIAU I YMOSOD AR Y DIAMDDIFFYN

Nid er mwyn codi eyfog ar neb yma, ond yn unig er
mwyn helpu ein hamgyffred o’r hyn a baratoir ym Mhorth
Neigwl dan orchymyn llywodraeth Loegr, a gaf i eich
atgoffa am bethau elfennol sy'n ddigon hysbys am natur
yr hyfforddiant?

Nid i ymosod ar fvddinoedd na llyngeseedd gelynion y
paratoir yn bennaf yno,

Prif nod yr awyrblaniau bomio yn y rhyfel nesaf fydd
dinasoedd mawrion gwledydd y gelyn.

" Yr ail nod fydd ardaloedd y ffatricedd diwydiannol ac
ardaloedd y pyllau glo.

Dywed yr arbenigwyr a’r penaethiaid milwrol oll nad
oes un amddiffyniad yn bosibl yn erbyn byddinoedd yr
awyrblaniau bomio oddieithr talu’r pwyth bom am fom,
a8 nwy gwenwynig am nwy gwenwynig.

BOMIO I GYCHWYN TAN NA EILL DWR
MO'I DDIFFODD
Yn ystod rhyfel 1914-1918 yn Ewrop ymosododd byddin
awyr yr Almaen droeon ar ddinas Llundain, ac ymosododd
byddin awyr Lloegr droecn ar ddinas Cwlen a dinasoedd
eraill yn yr Almaen.

Yn holl ymosodiadau’r Ellmyn ar Lundain ni bu
ganddynt erioed fwy na deugain awyrblan yn yr ymgyrch.
Yr oedd gan Lundain saith gant o belydrau chwilio, pum
cant o ynnau, pymtheng mil o filwyr a phedwar cant o
awyrblaniau ymosod i'w hamddiffyn hi. Er hynny fe
wyddoch am y difrod a wnaeth deugain awyrblan ar ddinas
Llundain, a hynny mewn rhyfel nad oedd bomiau a nwyon
ond mewn cyflwr o arbrawf ynddo a phan oedd awyr-
blaniau yn newydd a dibrofiad.

Yn y rhyfel nesaf bydd gan Loegr a’r Almaen a Rwsia
a Ffraine ddeng mil o awyrblaniau bomio bob un. Yn awr,
gwrandewch. Fe ddywed y ‘‘Times British Air Number,”’
Mehefin 26, 1934 :

* Pwysig yw deall bod arbrofion llwyddiannus y gwyddon-

wyr wedi cynhyrchu bomiau bychain a wna fwy o ddifrod na
bomiau trymaf y rhyfel diwethaf.”
Eto, o hanes awdurdod arall :

* Y mae mewn bod yn awr fomiau bychain o ddau bwys a
phedwar pwys a fedr gychwyn tin na eill dér mo'i ddiffodd.
(Water is quite useless for putting them out.) Geill un awyr-
blan gario tunnell o’'r bomiau hyn. Geill deugain awyrb{n.‘;l
gario deugain tunnell. Gyda'r bomiau tdn hyn fe deflir ar
ddinas, neu ar dref ddiwydiannol a'i dociau a’i fatrioedd,
fomiau nwyon gwenwynig. Nid oes dim wedi ei ddyfeisio a all
achub rhagddynt na'u rhwystro.”

ANGAU CREULONAF I WRAGEDD A PHLANT

Dyna eiriau arbenigwyr o awdurdod. Gellid dyfynnu
llu ychwaneg sy’'n tystio'n gyffelyb.

Gwelir felly mai ail beth ac nid y peth pwysicaf yn y
rhyfel nesaf fydd ymladd byddin arfog yn erbyn byddin
arfog.

Y byddinoedd awyr fydd bwysicaf yn y rhyfel hwnnw,
a phennaf nod yr awyrblaniau bomio fydd dinistrio dinas-
oedd, eu llosgi a'u gwenwyno, troi gwareiddiad y canrif-
oedd yn ulw, gollwng i lawr, allan o ddiogelwch yr awyr,
yr angau creulonaf ar wragedd a phlant a gw¥r diarf a
diamddiffyn, a sicrhau, os dianc rhai a’'u bywydau gan-
ddynt, na bydd nac annedd na bwyd i'w porthi nac aelwyd
i'w cadw yn fyw.

Bydd y byddinoedd awyrblaniau hyn mor niferus a
nerthol fel na bydd y perygl i'r bomwyr eu hunain ond
bychan. Hyfforddir hwynt o flaen llaw i anelu’'n gywir at
bob math o nod. Mewn gwaed oer hyfforddir hwynt;

mewn byr amser daw'r gelfyddyd yn arferiad; a phan
ddisgynnant i'r ddaear wedi gorffen distryw gwareiddiad a
chyflawni'r anfadwaith pennaf yn hanes m;eadlgueth Duw,
os gofyn un iddynt wedyn: *“ Ym mhle y'ch hyfforddwyd
chwi?’ yr ateb fydd: ©* Ym Mhorth Neigwl yn Li¥n ac
yng nghvyﬁiniau Ynys Enlli a Ffordd y Pererinion a Saint
Cymru.”’ !

Digon anodd yw eredu a sylweddoli y gall hyn oll
ddigwydd. Ond nid dyehymyg na hunllef mohono. Y-peth
enbyd yngl¥n ag awyrblaniau bomio yw mai'r g}}'ir_’dyd’d
gwareiddiedig a ddinistrir hawsaf ganddynt. Nid yw'r
difrod a wnént ar bentrefi mynyddwyr yr India a diffeith-
leoedd Ethiopia, er cynddrwg yw hynny, yn help o gwbl
i fesur yr hyn a fedrant ym Mharis a Berlin a Llundain
a Chaerdydd.

Gwelodd rhai ohonom yn y rhyfel diwethaf yn Ewrop
gampweithiau pensaernianeth gwledydd Cl‘iSt.ﬂ()ng.‘t}ll vn
garnedd ar hyd y llawr. Yn y rhyfel nesaf jie eqll_ y dinistrir
am byth bob dim a gododd Cristnogion erioed i ogoneddu
Duw ac i barchu aec ymgeleddu dyn.

PLEIDLAIS CYMRU YN ERBYN AWYRBLANIAU
BOMIO

Gwybod hynny a barodd i hyrwyddwyr y Bleidlais
Heddwch (** Peace Ballot *’) y llynedd ofyn i bobl Liloegr
a Sgotland a Chymru eu barn ar y cwestiwn hwn, sef y
trydydd gofyniad o'r pump a osodasant:

A ydych chwi o blaid llwyr wahardd awyrblaniau
rhyfel cenedlaethol o bob math drwy gytundeb cyd-
wladel? )

Nid oes ond blwyddyn er pan fu holl eglwysi Cristnogol
Gogledd Cymru yn apelio am weithwyr 1 fynd o dy i dy
i sicrhau atebion i'r gofyniad.

Ni bu cymaint brwdfrydedd mewn unrhyw wlad arall
ag a fu yng Nghymru i sierhau pleidlais genedlaethol
aruthrol. Aethpwyd o dy i dy drwy holl Sir Gaernarfon.

Aethpwyd o dy i dy drwy dref Pwllheli.

Ar ben y rhestr am nifer yr atebion yn holl wledydd
Lloegr a Sgotland a Chymru yr oedd Siroedd Trefaldwyn,
Meirionnydd, Aherteifi, Caernarfon, Moén,

Yn Sir Gaernarfon pleidleisiodd wyth o bob deg o holl
etholwyr y sir. Yr oedd y mwyafrif yn aruthrol o blaid
diddymu awyrblaniau rhyfel cenedlaethol.

Bu i naw o bob deg a bleidleisiodd o gwbl bleidleisio

dros ddiddymu awyrblaniau bomio. Ni welwyd ericed yn
hanes Sir Gaernarfon unfirydedd tebyg.

Trwy Gymru oll pleidleisicdd dros naw can mil dros
Iwyr wahardd a diddymu awyrblaniau bomio.

Ac ymhen blwyddyn o amser ateb llywodraeth Loegr
i'r bleidlais hon yng Nghymru yw sefydlu gwersyll i awyr-
blaniau bomio yn y rhan santeiddiaf o ddaear Cymru
sy'n bod.

Ac ymhen blwyddyn arall wedi i bobl Sir Gaernarfon
a Chymru oll roi eu ilais mor unfryd dros ddiddymu awyr-
blaniau bomio cenedlaetho! fe gyhoedda Maer Pwllhel: ei
fod yn eroesawu'r gwersyll bomio oblegid am dipyn bach,
eyn i'r awyrblaniau hyn osod gwareiddiad yn ddeilchion.
bydd eu gwersyll yn hwylus i ddwyn ymwelwyr haf i
Nefyn ac i draeth Pwllheli!

DIDDYMU AWYRBLANIAU BOMIO

Nid peth eithriadol yw unfrydedd Cymru o hlaid
diddymu awyrblaniau bomio. Dyna dueddiad cyffredin
gwerinoedd Ewrop. Dyna duedd y mwyafrif o'r llywod-
raethwyr cyfrifol.

Gwyddoch ddarfod i lywodraeth Ffraine gynnig eu
diddymu drwy gytundeb cydwladol yng Nghynghrair v
Cenhedloedd, ac mai gwrthwynebiad llywodraeth Loegr
yn unig y prvd hwnnw a rwystrodd ddwyn kynay i ben.

Ym mis Mai, 1935, ail-gododd Herr Hitler y mater yn
ei araith enwog ar bolisi tramor yr Almaen. Dywedodd ef:

“Yn union megi waharddwyd bwledi dwm-dwm

gytundeb cydwhd:f,la fle]g( y dyljdygwahardd arfau a m
farwolaeth, nid i filwyr arfog, eithr i'r diamddiffyn ac i blant
bach a gwragedd. Gellid, er enghraifft, lwyr wahardd awyr-
blaniau bomio y tu allan i ffinian'r byddincedd. Arweiniai
hynny i ddiddymu awyrblaniau bomio o bob math drwy gyt
undeb cydwladol.”

Paham na chroesawyd awgrym Herr Hitler? Paham
ymhen llai na blwyddyn ar 61 estyn ohono’r gwahoddiad
hwn, yr ymrydd llywodraeth Loegr i godi miloedd ar
filoedd o awyrblaniau bomio a gwersylloedd i ddysgu lladd
y diamddiffyn a’r gwragedd a’r plant?

Dioleh i'r ymehwiliad a wnaed yn ddiweddar yn yr
America i weithrediadau'r fasnach mewn arfau rhyfel, a
diolch i'r ymchwiliad sydd ar hyn o bryd yn bod yn Llcegr,
er mor ychydig o allu cyfreithiol a rydd llywodraeth Loegr
i'r chwilwyr, y mae'r ateb i'r cwestiwn yn sier.

Y CYFALAFWYR SY'N PERI GWNEUD
ARFAU RHYFEL

Benthygwyr arian a rheolwyr y ewmniau sy’'n gwneud
arfau rhyfel, hwynt-hwy er mwyn gorfodi llywodracthau
i fenthyg arian ar usuriseth, a gwario’r arian hwnnw yn
eu ffatricedd hwy eu hunain—y rhain, meddaf, sy'n
gyfrifol am bolisi llywodraeth Loegr. y

Y rhain yw meistri'r Wladwriaeth Seisnig. Y cwmniau
Seisnig sy’'n gwneud awyrblaniau rhyfel a pheiriannau
awyrblaniau—hwy a werthodd i'r Almaen, dan drwydded
gan lywodraeth Loegr, beiriannau awyrblaniau bomio.

Yn awr, wedi creu chonynt fyddin o awyrblaniau i'r
Almaen, troant at Loegr a dywedant wrth Loegr:
*“ Edrychwch ar y perygl o’r Almaen ; a fynnwch chwithau
adael eich mamau a’ch plant yn ddi-help yn wyneb y
pervgl o'r Almaen? Yr ydym ni, wlatgarwyr Lloegr, yn
galw arnoch i fynd at y banewyr yn Lombard Street a
chodi arian ganddynt i chwithau fedru adeiladu bydd'noedd
o awyrblaniau bomio yn ein flatrioedd ni.”” Neu yng
ngeiriau Sir Harry McGowan, cadeirydd Cwmni Imperial
Chemical Industries, geiriau a adawaf yn eu Saesneg
gwreiddiol gan mor enbyd ydynt:

‘1 have no objection at all to selling arms to both sides.

T am not a purist in these things.”

Y rhai hyn, plant Moloch a Beelsebwb, dynion a
feddiannwyd gan y Diafol, sy'n adeiladu gwersyll bomio
Porth Neigwl.

LLYWODRAETH YN GWRTHOD £30,000 ] WELLA
CRYDCYMALAU AR BLANT

Yr wythnos ddiwethaf, cafwyd mewn un rhifyn o'r
** Western Mail ' (18/2/36) ddau adroddiad am ymwneud
llywodraeth Loegr 4 Chymru.

Hanes am Ferthyr. y druenusaf o drefi Deheudir Cymru, oedd
v cyntaf. Y mag ym Merthyr dros gant o blant bychain a babanod
yn dioddef gan grydeymalan. Y mae hynny ynddo’i hun yn dweud
yn ofnadwy am gyflwr tai, am gyflwr mamau wrth eni plant, ac am
safon ymborth teulucedd tlodion Merthyr.

Cynhyrfwyd gdr bonheddig, Mr. Griffith Llewelyn, i roddi i
Bwyllgor Addysg Merthyr ei blas ef ym Merthyr, T§ Brynteg, i'w
droi yn yshyty ac yn ysgol i'r plant bychain hyn yn y dref.

Anfonodd Pwyllgor Addysg Merthyr at Fwrdd Addysg Liyw-
odraeth Lloegr i ddweud am y rhodd haelionus hon. a cofyn am
grant i baratoi'r t{ yn ysbyty. Costiai hynny tua £30.000.

Yr wythnes ddiwethaf cafwyd ateb y Bwrdd Addysg—y mae'n
gwahardd i'r Pwvllgor Addysg ym Merthyr dderbyn rhodd Mr.
Llewelyn, yn gwrthod caniatdd i droi’r t§ yn ysbyty i'r plant bach,

ac yn gwrthod rhoi grant ariannol i'r diben hwnnw, Dywed nad

yw safle ariannol Merthyr yn caniatan hynny,
Gofynnaf, a ydych chwi'n deall beth y ma: crydcymalau mewn

babaned a phlant bychain yn ei olygu?
Yn yr unrhyw rifyn o’r papur newydd fe roddir cost y

gwersyll bomio ym Mhorth Neigwl. Amecan y gwersyll
ym Mhorth Neigwl, fel y gwyddoch, yw arbed cryd-
cymalau mewn plant bychain a babanod drwy chwalu eu
cymalau a'u lladd cyn dyfod cryd arnynt.

I'r amean hwnnw fe rydd llywodraeth Loegr yn awr
£300,000, ac nid yw hynny ond dechrau.

Onid gwir a ddywedais i mai addolwyr a llosg-offrym-
wyr Moloch sy'n llywodraethu ar Loegr heddiw? Onid
rhwygo a darnio cyrff plant bychain yw hen aberth-
wasanaeth Moloch? Onid un yw polisi llywodraeth Loegr
ym Merthyr ac ym Mhorth Neigwl? Ni allwn ni fod yn
fud a difraw yn wyneb y pethau hyn.

Dywedodd Emrys ap Iwan:

“ Cofier mai’r Duw a wnaeth ddynion a ordeiniodd gen-
hedloedd het\tl, ac y mae difodi cenedl y trychineb nesaf i

ddifodi dynol-ryw."

Nid eyhoeddi syniad preifat o’i eiddo’i hun yr oedd
Emrys ap Iwan yn y geiriau hyn. Y mae ei eiriau'n
datgan yr hyn a fu erioed ac a erys heddiw yn rhan
hanfodol o ddiwinyddiaeth foesol Cristnogaeth.

Y mae deddf foesol Duw yn uwch na deddfau gwlad-
wriaeth Loegr, ac fe hawlia ein hufudd-dod ni yn erbyn
llywodraeth Loegr.

Y mae cynllun gwersyll Porth Neigwl yn bygwth angau
i'r genedl Gymreig ac yn bygwth marw olaeth a dinistr i
wareiddiad Cmm\,m] Bw rop.

Yn enw deddf foesol Duw, yn enw Cristnogaeth, yn enw
Cymru, galwaf arnoch i wrthwynebu hyd at eithaf eich
nerth ac ym mheb un dull a modd y qcf)dhad melltigaid
hwn, ac onis rhwystrir, yna ei ddifetha,

Argraffwyd yng Ngwasg Gee, Dinbych, a chyhoeddwyd gan
‘-v\r)\ dia'r Blaid Genedlaethol, Cazrnarfon,

